
GOUVÈNÈ CUOMO LANSE PREMYE DEFILE MOTOSIKLÈT YO JANM GENYEN 
NAN TOUT ETA A POU SANSIBLIZE MOUN NAN AFÈ MALADI KANSÈ TETE 

ATRAVÈ NEW YORK 
 

Defile motosiklèt sa a fè pati kanpay gouvènè a ki di «   W pa gen pyès eskiz, Al fè 
tès   » - Se yon efò pouse nan peyi a pou amelyore aksè moun dwe genyen pou fè 

tès pou kansè tete 
 

Ap gen santèn patisipan, ansanm ak Sandra Lee ak Billy Joel, ka p vin jwenn 
gouvènè a nan defile a 

 
Gouvènè a pral siyen lwa pou etann lè pou fè tès nan lopital e pou retire obstak 

asirans konn mete pou metòd depistaj 

Lendi 27 jen 2016, gouvènè Andrew M. Cuomo pral lanse premye defile motosiklèt yo 
jann genyen nan tout eta a pou sansiblize moun nan afè maladi kansè tete atravè New 
York. Defile a bay kanpay gouvènè Cuomo a sipò, yon kanpay ki konplè  ki di «   W pa 
gen eskiz, Al fè tès   » - se pi gwo efò nan peyi a pou elimine tout obstak ki konn 
anpeche fi pou yon fè tès, tankou difikilte pou yon pran randevou pou fè mamogram 
oswa obstak lou asirans konn prezante.  
 
Soti depi Kings Park nan Long Island, gouvènè Cuomo, Sandra Lee ak santèn patisipan 
pral monte motosiklèt nan tout eta a pou sansiblize moun nan afè kansè tete e pou bay 
fanmi k ap konbat maladi a sipò. Kokennchenn mizisyen Billy Joel pral patisipe nan 
premye pakou defile a 27 jen. Dezyèm ak twazyèm pakou defile a ap fèt vandredi 8 jiyè 
ak mèkredi 13 jiyè. 
 
Chak arè sou wout la pral yon opòtinite pou edike moun New York sou enpòtans pou 
detekte maladi a e fè dyanostik bonè ak ede fi pou yo jwenn resous, tankou kote yo fè 
mamografi, nan zòn yo abite. Lendi, Gouvènè a pral siyen tou yon lwa ki gen pou etann 
lè pou fè tès nan lopital e pou elimine obstak asirans konn mete pou fè tès mamografi 
ak lòt metòd imajri pou fè dyanostik.  
 
Pou defile kansè tete 2016 la, Harley Davidson ap bay yon motosiklèt pèsonalize 
gouvènè Cuomo pral kondui nan tout defile a e apre Breast Cancer Research 
Foundation (Òganizasyon pou fè rechèch kansè tete) ap fè yon vant ozanchè avè l pou 
yo ramase kòb pou fè prevansyon e pou jwenn yon trètman pou maladi a. 
 
Men sa gouvènè Cuomo di «   Lè w detekte maladi a bonè se pi bon trètman posib 

pou kansè tete, men gen twòp fi ki fè fas ak obstak ki lou yon jwenn pou pran randevou 
ak obstak asirans ki anpeche yo jwenn aksè ak sèvis dyanostik yo bezwen e yo 
merite'  ». «   Eta New York mete sou pye plan ki pi djanm nan peyi a pou elimine tout 
obstak sa yo e pou l asire l anyen pa anpeche fi yon gen lasante e nou pral kontinye 
bati sou efò sa yo. Lè yo te dekouvri Sandy te gen maladi a, erezman pou li yo te 
detekte maladi a bonè e li itilize istwa li pou l pwopaje koze a ki di lè w al fè yon tès 
depistaj sa ka fè yon gwo diferans nan lavi w. Defile a se pou sansiblize tout moun e 
pou fè mesaj la klewonnen byen klè, paske nan afè fè yon tès depistaj pou kansè, gen 
twòp risk pou annik ap ret tan. » 
 
«   M gen anpil rekonesans pou lejislatè yo dèske yo te adopte pwojè lwa sa a. Men sa 
Sandra Lee di «   Defile motosiklèt toujou fè m santi m lib – e m kontan anpil pou m ap 
pran wout la ansante.   » «   M santi m fyè e kanpay Andrew a ki di «   W pa gen eskiz, 
Al fè tès » ba m anpil enspirasyon. E m ap envite tout gouvènè nan peyi a pou yo pran 
inisyativ nan pwòp eta yo pou yo pwoteje lasante fi e pou sove lavi yo.   » 
 
Arè nan premye jou defile a – Lendi 27 jen 
 
9:30 am – Defile a ap kòmanse nan Sunken Meadow Park, Kings, Park, New York 
 
11:30 am – Defile a ap rive New York City 
 
1:00 pm -  Defile a ap kite New York City 
 
2:00 pm – Defile a ap rive Bear Montain State Park (3020 Seven Lakes Dr., Bear 
Mountain, New York) 
 
3:00 pm   : Defile a ap kite Bear Montain State Park 
 
4:00 pm   : Defile a rive nan DEC Regional Headquarters (21 South Putt Corners Rd, 
New Paltz, New York) 
 
5:00 pm   : Defile a ap kite DEC Regional Headquarters 
 
 
REMAKE: Nan tout arè yo, laprès ap la  
 
Kanpay «   W pa gen eskiz, Al fè tès   » 
 
Pandan l ap baze l sou 91 milyon dola envetisman yo mansyone nan diskou gouvènè a 
sou eta leta pou ogmante efò pou sansiblize e pou fè tès pou kansè tete, sa gen ladan l 
yon kanpay pou sansiblize piblik la, pwogram pou sansiblize kominote yo, moun k ap 
gide pasyan, kamyonèt mamografi, gouvènè Cuomo pa gen lontan anonse yon akò 
lejislativ pou akselere batay la kont maladi a.  

• Egzije 210 lopital ak klinik ekstansyon lopital pou ofri orè tès depistaj 
siplemantè pou omwen katrèdtan pa semèn pou ede fi yo ki gen difikilte pou 

pran randevou pou fè mamografi pandan lè jeneral 9 am jiska 5 pm nan jou 
travay. Lè sa yo enkli 7 am jiska 9 am e 5 pm jiska 7 pm lendi jiska vandredi, e 
9 am jiska 5 pm samdi oswa dimanch; 

• Elimine dediktib anyèl, ko-peman, ak peman ko asirans (“pri-pataje”) pou tout 
tès mamografi yo, sa gen ladan yo sa yo bay fi yo pi souvan pase gid tès 
federal aktyèl la mande tankou mamografi chak ane pou fi yo ki nan laj 
karantèn yo; 

• Elimine depans pataje pou dyagnostik imajri pou kansè tete, sa ki gen ladan 
dyagnostik mamografi, ekografi tete, ak MRI nan tete pou fi yo ki gen risk elve 
pou kansè tete. Kòm rezilta, fi yo ki bezwen tès otke mamografi nòmal pap gen 
pou peye okenn lajan anplis ki soti nan pòch yo pou tès dyagnostik sa yo ki pi 
komen; 

• Ajoute anplwaye piblik vil yo ki gen yon popilasyon yon milyon oswa plis, nan 
popilasyon anplwaye piblik yo nan Eta New York ki aktyèlman gen otorizasyon 
pou katrèdtan konje peye pou tès kansè tete chak ane. Lwa aktyèl eta a mande 
pou tout patron piblik yo bay anplwaye yo katrèdtan konje chak ane pou tès 
depistaj kansè tete. Kounye a anplwaye piblik yo nan Vil New York pral 
resevwa menm benefis tankou tout lòt anplwaye piblik yo nan tout eta. 

Plis enfòmansyon sou sèvis tès depistaj kansè tete nan eta New York disponib la a. 

